
 
 KATHY HOCHULگورنر   3/13/ 2026 فوری ریلیز کے لیے:

 
کی جانب سے بالائی ریاستِ نیو یارک کو متاثر کرنے والے متوقع موسمِ سرما کے طوفان سے   HOCHULگورنر 

 پہلے احتیاط کی تاکید  
  

موسمِ سرما کے طوفان کی وارننگز ہفتے تک شمالی ملک، شمالی موہاک ویلی اور مرکزی نیو یارک کے بعض  
 حصوں کے لیے مؤثر ہیں  

  
انچ تک برف باری کا امکان ہے، جہاں جمعے کی صبح سے برف پڑنا   18ٹگ ہل پلیٹو کے بعض حصوں کے لیے 

 شروع ہو گی؛ مغربی نیو یارک میں بلند مقامات پر آٹھ انچ تک برف باری کا امکان ہے  
  

میل فی گھنٹہ  60مغربی نیو یارک اور فنگر لیکس کے بعض حصوں کے لیے تیز ہوا کی وارننگز مؤثر ہیں، جہاں 
 تک کے جھکڑ کا امکان ہے؛ کہیں کہیں بجلی کی بندش کا امکان ہے  

  
 جمعے کی شام کا سفر خطرناک ہو سکتا ہے؛ اپنی منزل تک پہنچنے کے لیے اضافی وقت رکھیں 

  
پر   333111نیو یارک کے باشندے موسم اور ایمرجنسی سے متعلق الرٹس کے لیے سائن اپ کرنے کے لیے 

   ٹیکسٹ بھیج سکتے ہیں
  
  

)کیتھی ہوکل( نے آج نیو یارک کے شہریوں پر زور دیا ہے کہ وہ جمعے سے ہفتے تک  Kathy Hochulگورنر 
شمالی ملک، موہاک ویلی، مرکزی اور مغربی نیو یارک کے بعض حصوں کو متاثر کرنے والے متوقع موسمِ سرما کے  

انچ تک برف باری اور   18طوفان سے پہلے احتیاط کریں۔ جھیل اونٹاریو کے مشرق میں ٹگ ہل پلیٹو کے علاقوں میں 
میل فی گھنٹہ کی رفتار تک ہوائیں دیکھی جا سکتی ہیں۔ مغربی نیو یارک میں بلند مقامات پر آٹھ انچ تک برف باری  30

میل فی گھنٹہ تک  60کا امکان ہے اور جھیل ایری کے کنارے کے ساتھ واقع علاقوں میں ہواؤں کے جھکڑ کی رفتار 
ہے۔ توقع ہے کہ برف باری اور ہوائیں بجلی کی بندش کا سبب بنیں گی اور جمعے کی شام کے سفر کے  پہنچ سکتی

دوران خطرناک سفری حالات پیدا کریں گی۔ ڈرائیورز کو چاہیئے کہ اپنی منزل تک پہنچنے کی خاطر اپنے لیے 
 اضافی وقت رکھیں۔  

  
"اگرچہ نیو یارک کے شہریوں نے گزشتہ چند دن دھوپ اور گرم موسم سے لطف اٹھایا، لیکن ہماری بالائی ریاستی 

خطوں میں ہفتے تک موسمِ سرما کا ایک طوفان متوقع ہے، جس کے ساتھ مغربی نیو یارک کے بعض حصوں کے لیے  
"ہماری  )ہوکل( نے کہا۔ Hochulگورنر " میل تک ہواؤں کا امکان ہے، 60انچ تک برف باری اور فی گھنٹہ  18

ایجنسیوں نے تیاری کر لی ہے اور اس طوفان کے دوران امدادی کارروائیاں کرنے اور نیو یارک کے شہریوں کو  
محفوظ رکھنے کے لیے تیار ہیں۔ چوکس رہیں، خطرناک حالات کے دوران سفر سے گریز کریں، اور ہمیشہ کی طرح، 

مال کریں، یہ اہم ہے کہ تازہ ترین پیش گوئی پر نظر رکھیں اور اسی کے مطابق منصوبہ  ٹرپل تھری، ٹرپل ون استع
 بندی کریں۔" 

  
یہ حالات ایک کلپر قسم کے نظام کا نتیجہ ہیں، جو شمالی ملک اور شمالی موہاک ویلی کے خطوں میں سب سے زیادہ 
برف باری کا سبب بنے گا۔ موسمِ سرما کے طوفان کی وارننگز شمالی ملک اور موہاک ویلی کے ان بعض حصوں میں  



بدستور مؤثر ہیں جہاں سب سے زیادہ برف باری متوقع ہے، اور موہاک ویلی، دارالحکومتی خطے، مڈ ہڈسن، اور  
 شمالی ملک کے مزید بعض حصوں کے لیے موسمِ سرما کی موسمی ایڈوائزریز جاری کی گئی ہیں۔ 

  
مغربی نیو یارک اور فنگر لیکس کے بعض حصوں آج سے ہفتے تک کلپر نظام کے ساتھ تیز ہوائیں بھی متوقع ہیں۔ 

میل فی گھنٹہ  35سے  25میں آج صبح/دوپہر سے ہفتے کی صبح تک تیز ہوا کی وارننگز جاری کی گئی ہیں، کیونکہ 
میل فی گھنٹہ تک کے جھکڑوں کے ساتھ متوقع ہیں۔ سب سے تیز ہوائیں جھیل ایری کے قریب اور  60کی ہوائیں، 

ساتھ چلیں گی۔ مغربی نیو یارک، فنگر لیکس اور مرکزی نیو یارک کے دوسرے بعض حصوں کے  نیاگرا فرنٹیئر کے
لیے ہوا سے متعلق ایڈوائزریز بھی جاری کی گئی ہیں۔ توقع ہے کہ یہ ہوائیں اڑتی یا جمع ہوتی برف کا باعث بنیں گی  

 جس سے سفر مزید خطرناک ہو جائے گا۔ 
  

نیو یارک کے باشندوں کو چاہیے کہ وہ اپنی مقامی موسمی پیش گوئی پر کڑی نظر رکھیں اور نیشنل ویدر سروس کی  
نیشنل جانب سے جاری کی جانے والی اپ ڈیٹس دیکھتے رہیں۔ موسم سے متعلق انتباہات کی مکمل فہرست کے لیے 

 ملاحظہ کریں۔  ویدر سروس کی ویب سائٹ
  

نیو یارک کے باشندوں کو یہ امر بھی یقینی بنانا چاہیے کہ ان کے موبائل فونز پر حکومتی ہنگامی انتباہات فعال کیے  
ہوئے ہوں۔ انہیں لمحہ بہ لمحہ موسمی اور ہنگامی انتباہات کے لیے بھی سائن اپ کرنا چاہیے، جو وہ اپنے فون سے 

 ر کے حاصل کر سکتے ہیں۔ پر ٹیکسٹ ک 333111اپنی کاؤنٹی یا بورو کا نام 
  

   ایجنسی کی تیاریاں
  

 Division of Homeland Security andوطن کی سلامتی اور ایمرجنسی کی خدمات کا ڈویژن )
Emergency Services)  

( اپنے مقامی ہم منصبوں کے ساتھ Office of Emergency Managementڈویژن کا دفتر برائے ہنگامی انتظام )
رابطے میں ہے اور مدد کی درخواستوں پر فوری کارروائی کرنے کے لیے تیار ہے۔ ریاستی ذخائر حسب ضرورت  

( جو نیو State Watch Centerہنگامی امدادی آلات اور ترسیلات کی تعیناتی کے لیے تیار ہیں۔ سٹیٹ واچ سینٹر )
کام کرنے والا انتباہی مرکز ہے، طوفان کے راستے اور پوری ریاست پر مرتب ہونے والے اسکے  24/7یارک کا 

 اثرات کی کڑی نگرانی کر رہا ہے۔ 
  

  (Department of Transportationمحکمہ ذرائع آمد و رفت )
سے زائد آپریٹرز اور سپروائزرز کے ساتھ ردِعمل کی  3,700ریاستی محکمۂ آمد ورفت ریاست بھر میں دستیاب 

 کارروائیاں کرنے کے لیے تیار ہے۔ 
 پوری ریاست میں دستیاب اثاثہ جات حسبِ ذیل ہیں: 

  برف ہٹانے والے بڑے ٹرک 1,631 •
  بڑے لوڈرز 338 •
  درمیانے درجے کے برف ہٹانے والے ٹرک  144 •
  ٹو پلوز 57 •
  برف ہٹانے والی گاڑیاں 34 •
 گریڈرز   19 •

  
  www.511NY.orgپر کال کریں یا  511سفر کے بارے میں تازہ ترین معلومات کے لیے، گاڑی چلانے والے افراد 

 ملاحظہ کریں جو ریاست نیو یارک کا ٹریفک اور سفری معلومات کا سرکاری ذریعہ ہے۔  
  

 ( Thruway Authorityتھرو وے اتھارٹی )

https://gcc02.safelinks.protection.outlook.com/?url=https%3A%2F%2Fwww.weather.gov%2F&data=05%7C02%7CMing-huai.Hall%40otda.ny.gov%7Cd9e47012d1e04cb070d308de81221707%7Cf46cb8ea79004d108ceb80e8c1c81ee7%7C0%7C0%7C639090180580018810%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=qfjMVmaUA1hVTK4NgWE0S6YLazE9JkFba9B%2BdOKU2RU%3D&reserved=0
https://gcc02.safelinks.protection.outlook.com/?url=https%3A%2F%2Fwww.weather.gov%2F&data=05%7C02%7CMing-huai.Hall%40otda.ny.gov%7Cd9e47012d1e04cb070d308de81221707%7Cf46cb8ea79004d108ceb80e8c1c81ee7%7C0%7C0%7C639090180580018810%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=qfjMVmaUA1hVTK4NgWE0S6YLazE9JkFba9B%2BdOKU2RU%3D&reserved=0
https://gcc02.safelinks.protection.outlook.com/?url=https%3A%2F%2Fwww.511ny.org%2F&data=05%7C02%7CMing-huai.Hall%40otda.ny.gov%7Cd9e47012d1e04cb070d308de81221707%7Cf46cb8ea79004d108ceb80e8c1c81ee7%7C0%7C0%7C639090180580044307%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=MOcQmGpIY6hOm2e67fCUv7J%2B1hsHf9SVcWIz6UoOj28%3D&reserved=0


آپریٹرز اور سپروائزرز کے ساتھ امدادی کارروائیوں کے لیے تیار ہے۔ ریاست بھر میں آلات   689تھرو وے اتھارٹی 
 کی تعداد اور وسائل ذیل میں درج ہیں: 

  بڑے اور درمیانے درجے کے برف ہٹانے والے ٹرک 330 •
  ٹو پلوز 11 •
 لوڈرز   64 •
  + ٹن نمک دستیاب99,000 •

  
( پر چلنے والی گاڑیوں کو سرد موسم کی صورتحال سے آگاہ کرنے کے لیے بدلتے ہوئے  Thruwayتھرو وے )

 کا استعمال کیا جا رہا ہے۔  (Facebookاور  Xپیغامات والے اشاروں اور سوشل میڈیا یعنی )
  

میل فی گھنٹہ کی رفتار سے  35سڑکوں پر گاڑی چلانے والے تمام افراد کی یاد دہانی کروائی جاتی ہے کہ سنو پلوز 
سفر کرتے ہیں جو کہ بہت سی صورتوں میں رفتار کی مقررہ حد سے کم ہوتی ہے اور اس سے یہ امر یقینی بنایا جاتا  

موجود رہے اور سڑک کے اطراف میں اِدھر ادُھر نہ بکھر ہے کہ جو نمک چھڑکا جا رہا ہے وہ ڈرائیونگ لینز پر 
جائے۔ موٹر گاڑی چلانے والوں کے لیے سب سے محفوظ جگہ برف ہٹانے والے پلوز کے پیچھے رہنا ہے جہاں 

 سڑک صاف ہوتی ہے اور وہاں سے برف ہٹائی جا چکی ہوتی ہے۔ 
  

اور    iPhoneڈاؤن لوڈ کرنے کی ہدایت کی ہے جو کہ  موبائل ایپ تھرووے اتھارٹی نے گاڑی چلانے والوں کو اپنی 
Android   ڈیوائسز دونوں پر مفت میں دستیاب ہے۔ یہ ایپ موٹر گاڑی چلانے والوں کو ٹریفک کی لمحہ بہ لمحہ

معلومات، لائیو ٹریفک کیمروں، اور دوران سفر راستہ تلاش کرنے کی معاونت تک براہ راست رسائی فراہم کرتی ہے۔ 
کے لیے سائن اپ کر کے اور  کی ای میلز TRANSalertموٹر گاڑی چلانے والے افراد تھرووے پر 

ThruwayTraffic@  کوX     پر فالو کر کے ٹریفک کی تازہ ترین صورتحال جان سکتے ہیں۔ 
  

   (Department of Public Serviceعوامی خدمت کا محکمہ )
ریاست نیو یارک کے محکمۂ خدماتِ عامہ نے آنے والے سرمائی طوفانی نظام کے لیے مناسب تیاریوں کو یقینی بنانے  
کے لیے ریگولیٹڈ الیکٹرک یوٹیلٹیز کے ساتھ فعال انداز میں شرکت کی ہے۔ محکمے کی ترجیح یہی ہے کہ اس طوفان  

عتماد اور مستحکم ترسیل جاری رہے جس کے لیے یوٹیلٹیز کے دوران نیو یارک کے باشندوں کے لیے بجلی کی قابل ا
کی تیاری اور بجلی کی کسی ممکنہ بندش پر فوری کاروائی کرنے کے حوالے سے ریگولیٹری نگرانی برقرار رکھی 

 جا رہی ہے۔ 
  

کارکنان دستیاب ہیں جو ضرورت پڑنے پر پوری ریاست نیو یارک میں  5,664نیو یارک کی یوٹیلیٹیز کے پاس تقریباً 
نقصانات کا تخمینہ لگانے، امدادی کاروائیاں کرنے، مرمتیں کروانے، اور بحالی کے کاموں میں مصروف ہوں گے۔ اس 

کارکن بھی شامل ہیں، جو راچیسٹر،  164کی جانب سے حاصل کیے گئے اضافی  RG&Eاور  NYSEGمیں 
لنکاسٹر، اور ہارنل ڈویژنز کی مدد کریں گے۔ بالائی ریاست کی برقی یوٹیلیٹیز نے ان علاقوں میں، جہاں سب سے تیز 

عملے کی دستیابی   ہوائیں متوقع ہیں، جمعے کی رات بھر اور پورے ویک اینڈ تک کام کرنے کے لیے پیشگی طور پر
مے کا عملہ اس پورے عرصے کے دوران یوٹیلیٹیز کے کام پر نظر رکھے گا اور یہ امر یقینی  بڑھا دی ہے۔ محک 

بنائے گا کہ یوٹیلیٹیز سب سے زیادہ متاثر ہونے والے علاقوں میں مناسب تعداد میں عملہ تعینات کرکے انہیں وہاں 
 منتقل کریں۔ 

  
محکمے کے پاس موسمِ سرما کی تیاریوں سے متعلق مزید معلومات بھی دستیاب ہیں، جن میں موسمِ سرما میں بحفاظت  

سردیوں کی تیاری | عوامی خدمت  رہنے اور صارفین کے لیے دستیاب موجودہ حفاظتیں شامل ہیں جو یہاں دستیاب ہیں: 
۔ عوام کو ترغیب دی جاتی ہے کہ وہ اپنی یوٹیلٹی سے متعلق کسی بھی شکایت یا خدشے کی صورت میں کا محکمہ

 ۔ ہم سے رابطہ کریں | عوامی خدمت کا محکمہمحکمے کے آفس آف کنزیومر سروسز سے رابطہ کریں 
  

https://gcc02.safelinks.protection.outlook.com/?url=https%3A%2F%2Fx.com%2FNYSThruway&data=05%7C02%7CMing-huai.Hall%40otda.ny.gov%7Cd9e47012d1e04cb070d308de81221707%7Cf46cb8ea79004d108ceb80e8c1c81ee7%7C0%7C0%7C639090180580062246%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=TiNj%2B5WgAGeqIckxmVX1NAJ6fyNmRRzxmIQbpLgAJ%2FM%3D&reserved=0

  (New York State Policeریاست نیو یارک کی پولیس ) 
( نے موسم کی پیشین گوئی پر کڑی نگاہ رکھی ہوئی ہے، اور جوں جوں نیو یارک میں State Policeریاستی پولیس )

موسم سرما داخل ہو رہا ہے وہ ہمارے ریاستی اور مقامی شراکت داروں کے ساتھ باہم مل کر کام کرنے میں مصروف 
گے اور ماہر یونٹس اور  ہے۔ طوفان کی شدت بڑھنے کے ساتھ متاثرہ علاقوں میں اضافی گشت بھی تعینات کیے جائیں 

ساز و سامان بھی تیار رکھا جائے گا، تاکہ موسم کی وجہ سے پیدا ہونے والی کسی بھی ہنگامی صورتحال میں فوری  
 امدادی کاروائیاں کی جا سکیں۔ 

  
  (Department of Environmental Conservation, DECمحکمہ تحفظ ماحولیات )
( کا ہنگامی صورتحال سے نمٹنے کا عملہ، ماحولیاتی تحفظ کی پولیس کے افسران،  DECمحکمہ تحفظ ماحولیات ) 

فاریسٹ رینجرز اور مقامی عملہ تیار ہیں اور موسم کی پیشین گوئیوں کی مسلسل نگرانی کر رہے ہیں۔ شراکت دار 
انتہائی درجہ ہائے حرارت، تیز آندھیوں، جما دینے والی بارش، برفباری،   DECایجنسیوں کے ساتھ کام کرتے ہوئے 

انجماد اور سیلاب کے ممکنہ اثرات کی تیاری کے لیے اوّلین امدادی کارکنان سمیت تمام دستیاب اثاثوں کو ہدف شدہ 
 ربوط کرنے کے لیے تیار ہے۔ علاقوں میں تعینات کرنے کی خاطر وسائل م

DEC   کی جانب سے برف ہٹانے اور ٹھکانے لگانے کے ذمہ دار کارکنان کو یاد دہانی کروائی گئی ہے کہ وہ بہترین
انتظامی طریقوں پر عمل کریں تاکہ سیلابی ریلے روکنے میں بھی مدد ملے اور برف میں موجود پانی کے معیار کو  

وغیرہ کے پانی میں شامل ہونے کا امکان بھی کم سے متاثر کرنے والے اجزاء مثلاً نمک، ریت، تیل، ملبے اور فضلے 
کم کیا جا سکے۔ مقامی نالوں اور ندیوں میں برف کو ٹھکانے لگانے سے برف کے ڈیم بن سکتے ہیں، جو سیلاب کا  

سبب بن سکتے ہیں۔ برف ہٹانے والے سرکاری و نجی آپریٹرز کو سرمائی طوفانوں کے دوران اور بعد میں ان حفاظتی 
ل سے باخبر رہنا چاہیئے۔ اضافی معلومات یہاں دستیاب ہیں ڈویژن آف واٹر ٹیکنیکل اینڈ آپریشنل گائیڈنس سیریز:  عوام

 برف ہٹانا۔  
  

   ہائیکنگ کے لیے تحفظ
مؤثر ہے۔ ہائیکرز   ایڈیرونڈیک اور کیٹ اسکل کے دور دراز خطوں کے لیے تفریحی استعمال سے متعلق ایڈوائزری

کے لیے ہدایت ہے کہ وہ زیادہ بلندی پر واقع تمام پگڈنڈیوں، نیز بڑے طوفانی واقعات اور شدید سرد موسم کے دوران  
دریاؤں اور آبی چشموں سے گزرنے والی پگڈنڈیوں پر جانے سے عارضی طور پر اجتناب کریں۔ ہائیکرز کو ترغیب  

ال، سڑکوں کی موسمی بندش اور تفریح سے متعلق عمومی معلومات کے  دی جاتی ہے کہ وہ پگڈنڈیوں کی صورتح
کے ویب پیجز دیکھیں۔ ایڈیرونڈیکس، کیٹ اسکلز، اور دیگر دور دراز جنگلاتی  DECبارے میں اپ ڈیٹ کے لیے 

 علاقوں میں موسمِ سرما کے غیر متوقع حالات اور طوفان خطرناک صورتحال پیدا کر رہے ہیں۔  
  

موسم سرما کا ایک محفوظ تجربہ یقینی بنانے کے لیے وہاں جانے والے سیاحوں پر لازم ہے کہ برف، انجماد، اور  
شدید ٹھنڈ سے بچاؤ کے لیے مناسب لباس اور ساز و سامان کے ساتھ تیاری کریں۔ تمام تر ایڈیرونڈیکس میں برف کی 

فٹ سے زیادہ بلند دوسرے پہاڑوں پر سب سے   3,000ر گہرائی زیادہ ہوتی ہے، جس دوران ہائی پیکس کے علاقے او
گہری برف پڑتی ہے۔ کم بلندی والی پگڈنڈیوں پر برف، برفانی تہہ، کیچڑ نما پگھلی برف اور سیلابی پانی کی ملی جلی 
صورتحال ہے، جن میں کیٹ اسکل پہاڑوں کی بہت سی پگڈنڈیاں بھی شامل ہیں، جہاں برفانی اور خطرناک راستوں کا  

 مکان موجود ہے۔ ا
  

 پر کال کریں۔ جنگلات کے رینجرز سے مدد کی درخواست کرنے کے لیے   9-1-1کسی بھی ہنگامی صورتحال میں 
1-833-NYS-RANGERS  کو کال کریں۔ چونکہ کچھ آبی گزرگاہیں منجمد دکھائی دے سکتی ہیں، پانی کے

ذخیروں پر مہم جوئی کرتے ہوئے کسی بھی فرد کو چاہیے کہ باہر جانے سے پہلے برف میں حفاظتی رہنماء خطوط کا 
 جائزہ لے۔ 

  
 Office of Parks, Recreation and Historicپارکس، تفریح اور تاریخی تحفظ کا دفتر )

Preservation)   
( اور باغات کا عملہ ہوشیار ہے اور New York State Park Policeریاست نیو یارک کے باغات کی پولیس )

موسمی صورتحال اور اسکے اثرات پر نظر رکھے ہوئے ہے۔ طوفان کے ردعمل میں استعمال کرنے کے لیے ردعمل 
والے آلات میں ایندھن ڈلوایا جا رہا ہے، جانچ کی جا رہی ہے اور تیار کیا جا رہا ہے۔ پارکوں میں جانے والے سیاحوں 

https://gcc02.safelinks.protection.outlook.com/?url=https%3A%2F%2Fdec.ny.gov%2Fnews%2Fpress-releases%2F2026%2F3%2Fdec-issues-recreational-use-advisory-for-adirondack-and-catskills-backcountry-regions&data=05%7C02%7CMing-huai.Hall%40otda.ny.gov%7Cd9e47012d1e04cb070d308de81221707%7Cf46cb8ea79004d108ceb80e8c1c81ee7%7C0%7C0%7C639090180580456101%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=hCImwADWsyJI68HpChRdQVoJcfICOXYLXeCyjWkML60%3D&reserved=0


کو چاہیے کہ وہ پارک کے اوقات کار، کھلنے اور بند ہونے کے اوقات سے متعلق تازہ ترین اپ ڈیٹس کے لیے  
parks.ny.gov  ،ملاحظہ کریںNY State Parks Explorer  کی مفت موبائل ایپ چیک کریں، یا اپنے مقامی

 پارک آفس کو کال کریں۔ 
  

   موسم سرما میں ڈرائیونگ کے لیے حفاظتی تجاویز

  اپنے مقامی علاقے اور ان علاقوں کی پیشن گوئیوں پر نگاہ رکھیں جہاں آپ سفر کر رہے ہیں۔ •
  غیر ضروری سفر سے پرہیز کریں۔ •
اگر آپکو سفر کرنا انتہائی ضروری ہے تو دوران سفر یقینی بنائیں کہ آپ کی کار میں بقائے حیات کا سامان  •

کمبل، بیلچہ، ٹارچ اور اضافی بیٹریز، اضافی گرم کپڑے، ٹائروں کی چینز، بیٹری بوسٹر کیبلز کا سیٹ، فوری 
رنے کے لیے چمکدار رنگ کے کپڑوں  توانائی کی حامل خوراکیں اور ہنگامی فلیگ کے طور پر استعمال ک

  کے ذخیرے موجود ہوں۔
اگر آپ کے پاس سیل فون یا دو طرفہ ریڈیو سیٹ جیسا کوئی اور مواصلاتی آلہ استعمال کے لیے موجود ہے   •

تو اسکی بیٹری کو مکمل چارج کر کے رکھیں اور جب بھی سفر کریں تو اسے اپنے ساتھ ضرور رکھیں۔ اگر 
ان بچانے والے امدادی  آپ برف میں پھنس جائیں گے تو انکے ذریعے مدد کے لیے کال کر سکیں گے اور ج

  کارکنان کو اپنا محل وقوع بتا سکیں گے۔
موسم سرما کے طوفانوں کے دوران اموات اور زخمیوں کی سب سے بڑی وجہ ٹرانسپورٹیشن کے حادثات  •

ہیں۔ گاڑی چلانے سے قبل، یقینی بنائیں کہ آپ کی گاڑی برف اور پانی کے انجماد سے پاک ہے؛ واضح حدِ  
اور گاڑیوں کے نگاہ اچھی ڈرائیونگ کی کنجی ہے۔ اس بات کی منصوبہ بندی کریں کہ کہاں رکنا ہے، 

درمیان زیادہ فاصلہ برقرار رکھیں۔ انتہائی چوکس رہیں اور یاد رکھیں کہ برفانی تودے چھوٹے بچوں کو چھپا  
  سکتے ہیں۔ اپنی رفتار کو ہمیشہ سڑک اور موسمی حالات سے موافق رکھیں۔

میل فی گھنٹہ   35سڑکوں پر گاڑی چلانے والے تمام افراد کے لیے یہ نوٹ کرنا ضروری ہے کہ سنو پلوز  •
  تک کی رفتار سے سفر کرتے ہیں، جو کہ بہت سی صورتوں میں رفتار کی مقرر کردہ حد سے کم ہوتی ہے۔

اکثر اوقات، بین الریاستی ہائی ویز پر سنو پلوز ایک دوسرے کے شانہ بشانہ چلتے ہیں، کیونکہ یہ بیک وقت   •
  کئی لینز کو صاف کرنے کا ایک محفوظ طریقہ ہے۔

گاڑی چلانے والے افراد اور پیدل سواروں کو یہ بات بھی ذہن میں رکھنی چاہیئے کہ سنو پلو کے ڈرائیوروں  •
کی دیکھنے کی حد محدود ہوتی ہے، اور سنو پلوز کے بہت بڑے سائز اور بہت زیادہ وزن کی وجہ سے 

ے سے برف اڑُنے سے حدِ  انہیں تیزی سے ہینڈل کرنا اور روکنا بہت مشکل ہو سکتا ہے۔ کسی پلو کے پیچھ
  نگاہ بہت حد تک کم ہو سکتی ہے یا دھند کی کیفیت پیدا ہو سکتی ہے۔

گاڑی چلانے والے افراد کو سنو پلوز کو اوور ٹیک کرنے یا ان کے قریب ہو کر گاڑی چلانے کی کوشش   •
نہیں کرنی چاہیئے۔ گاڑی چلانے والے افراد کے لیے اپنی گاڑی کو سنو پلوز کے پیچھے رکھنا جہاں سڑک 

ڑی یعنی سنو پلو کام کر صاف ہو اور اس نمک چھڑکا ہوا ہو، زیادہ محفوظ ہے۔ جب کوئی برف ہٹانے والی گا
 رہی ہو تو اس سے آگے نکلنے کی کوشش ہرگز نہ کریں۔  

  
   بجلی کی بندش کے دوران محفوظ رہنے کے مشورے

گرتی ہوئی یا لٹکتی ہوئی بجلی کی لائنوں کے ہرگز قریب نہ جائیں اور نہ ہی انہیں چھوئیں: سب تاروں کو  •
بجلی والی اور خطرناک سمجھیں۔ بچوں اور پالتو جانوروں کو گرے ہوئے بجلی کے تاروں سے دور رکھیں۔ 

 گی ہوئی ہوں۔ کسی بھی ایسی لائن یا چیز کو ہرگز ہاتھ نہ لگائیں جو لائنوں کے ساتھ ل
  علاقے میں مرمتوں کے شیڈول جاننے کے لیے اپنی یوٹیلیٹی سے رابطہ کریں •
سروس بحال ہونے پر سرکٹ اوورلوڈ سے بچنے کے لیے لائٹوں اور آلات کو بند کریں یا پلگ سے نکال  •

  دیں؛ بجلی کب بحال ہوتی ہے، اس بات کی نشاندہی کرنے کے لیے ایک لائٹ آن رہنے دیں۔
اگر طوفان کے دوران گرمائش ختم ہو جائے، تو جن کمروں کی ضرورت نہیں ہے ان کو بند کر کے گرم  •

  رکھیں۔

https://gcc02.safelinks.protection.outlook.com/?url=https%3A%2F%2Fparks.ny.gov%2F&data=05%7C02%7CMing-huai.Hall%40otda.ny.gov%7Cd9e47012d1e04cb070d308de81221707%7Cf46cb8ea79004d108ceb80e8c1c81ee7%7C0%7C0%7C639090180580474098%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=YgS6S5BgRZNCwk7L7cCDgQP6oEoRPILm2YR31U5phYs%3D&reserved=0
https://gcc02.safelinks.protection.outlook.com/?url=https%3A%2F%2Fparks.ny.gov%2Fexplorer-app%2F&data=05%7C02%7CMing-huai.Hall%40otda.ny.gov%7Cd9e47012d1e04cb070d308de81221707%7Cf46cb8ea79004d108ceb80e8c1c81ee7%7C0%7C0%7C639090180580491663%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=sdI2aCNTKswGOMVYNvINCU8v9AW5FYTuuYneMi0IQZo%3D&reserved=0


  
  بجلی کی بندش کی اطلاع دینے کے لیے کال کریں:

  8274-942-800یا گیس:  2714-527-800وسطی ہڈسن: بجلی:  •
• Con Ed  :6633-752-800یا گیس:  6633-752-800: بجلی  
• Corning Gas :800-834-2134  
• Liberty Utilities (St. Lawrence Gas) Corp :800-673- 3301  
• National Fuel Gas :1-800-444-3130  
• National Grid  : 
  5222-867-800بجلی:  •
  0045-490-800-1لانگ آئی لینڈ )گیس(  •
• Metro NYC  :)4050-643-718-1)گیس  
  2345-892-800-1بالائی ریاست )گیس(:  •
• NYSEG :1121-572-800یا گیس:  1131-572-800: بجلی  
• O&R  :5325-533-800یا گیس:  4100-434-877: بجلی  
• PSEG-LI :800-490-0075  
• RG&E  :1702-743-800یا گیس:  1701-743-800: بجلی  

  
  ### 

